
1. INTRODUCIÓN
O Proxecto Educativo (PE)  é o instrumento para a planificación e xestión do CEIP  Plurilingüe 
Condesa de Fenosa.

Elabórase a partir da análise da nosa comunidade escolar e recolle a proposta integral para dirixir e 
orientar coherentemente os procesos de intervención educativa.

Pretendemos unha educación integral que favoreza a convivencia  desde o respecto mutuo entre os 
diversos membros da comunidade educativa. 

Os  nosos  obxectivos  só  se  poderán  conseguir  a  través  do  esforzo  conxunto  da  comunidade 
educativa, das esixencias didácticas e da normativa de obrigado cumprimento. 

O Proxecto Educativo será, xa que logo, o marco legal de funcionamento do CEIP P Condesa de 
Fenosa  e vai responder ás seguintes preguntas:

• Onde estamos? (Análise do contexto)

• Quen somos? (Sinais de identidade)

• De que medios dispoñemos? (Equipamento, recursos materiais e humanos)

• Que pretendemos? (Obxectivos a conseguir)

• Como nos organizamos? (Estrutura organizativa)

2. ONDE ESTAMOS? CONTEXTUALIZACIÓN

2.1.Situación xeográfica
O CEIP Plurilingüe Condesa de Fenosa é un centro situado no concello de O Barco de Valdeorras, 
provincia de Ourense. O Barco atópase na parte sueste de Galicia, na comarca de Valdeorras, a 110 
quilómetros da capital provincial e a 17 da linde administrativa coa comunidade de Castela-León.

A vila  do Barco ocupa parte  da chaira  aluvial  do río  Sil  entre  as  montañas  que limitan  o seu 
contorno.  O municipio ten unha extensión de 86 km2 e limita  ao norte  coa Serra  do Courel e 
Ourense, ao leste cos municipios de Rubiá e Carballeda, ao oeste co de Vilamartín e ao sur coa 
Serra do Eixe, que remata no Macizo de Trevinca, onde están os máximos cumes de Galicia.

O Barco é a capital da Terra de Valdeorras e o seu centro comercial e de servizos. O concello está  
formado por 14 parroquias e 24 núcleos de poboación que suman 13.350 habitantes (INE, 2022), a 
maior parte concentrados na vila capital.

A economía da comarca aséntase no sector primario, destacando como principal fonte de recursos a 
extracción de lousa. Asemade a actividade tradicional era a produción de viño e de castañas, que 
apostou por unha reconversión do sector, que se ten plasmado na apertura de novas e modernas 
adegas, así como de naves de elaboración agroindustrial dos derivados da castaña.

Outro dos sectores relevantes a nivel socioeconómico é o de sector servizos.

A vila debido a que nela se instalaron os Xulgados, Facenda, delegacións de Presidencia, Policía 
Municipal,  Hospital  comarcal,  Centro de Saúde,  Escolas Infantís  Municipais  e  gran número de 

comercios,  entidades  bancarias  e  establecementos  de  hostalería  e  restauración  ten  un  gran 
dinamismo.

A economía da comarca cunha oferta de emprego nos diferentes sectores económicos, atrae un 
fluxo  de poboación foránea, o que fai que o noso centro, como os da bisbarra, reciban alumnado de 
moitas  nacionalidades.

Ao mesmo tempo, nos últimos anos está cobrando forza o sector turístico, cunha medra no número 
de visitantes que chegan á zona atraídos pola gastronomía  ou o sector vinícola, polo Camiño de 
Inverno, pola práctica deportiva ou por coñeceren a contorna: Parque Natural da Serra da Lastra, 
Pena Trevinca, As Ermidas, etc

O Barco comunícase cos pobos do seu entorno por medio de estradas comarcais e locais e con 
Ponferrada e Ourense a través da N-120. Conta cunha estación de autobuses e outra de tren, tanto 
unha coma outra están en claro declive e non fan máis que perder dotacións e viaxeiros.

Hai que destacar a cantidade de servizos que ofrece o Concello dende a Concellería de Educación 
destinados á poboación escolar: Camiño Escolar Seguro, Educación Viaria, Campamentos lúdicos 
nos  períodos  de  vacacións  escolar,  Escolas  Deportivas  e  un  amplo  abano  de  actividades 
extraescolares. Ademais conta con variados servizos, entre os que se poden sinalar:

• Deporte:  piscina municipal cuberta e ximnasio,  dous polideportivos cubertos municipais, 
campo de fútbol dotado de pistas de atletismo, Escola de Piragüismo, canchas de tenis e 
baloncesto ao ar libre, entre moitas outras.

• Zonas de lecer ao redor do río Sil con  senllas áreas de paseo (Malecón e Salgueiral) e 
parques infantís.

• Culturais: Teatro Municipal, Casa da Cultura (cunha programación que inclúe exposicións, 
cine, actuacións musicais...), Biblioteca Municipal, Salón de Actos, Conservatorio, Banda de 
Música e diversas asociacións veciñais e culturais.

• Medio Ambiente: Punto Limpo, Depuradora de Augas.

• Servizos  Sociais  e  Igualdade:  programa  de  orientación,  asesoramento  e  información; 
programa  de  axuda  no  fogar;  programa  de  emerxencia  social;  programa  de  educación 
familiar; atención á dependencia; Centro de Información á Muller (CIM)

• Tecnoloxía: Aula de Informática (Aula CeMIT)

• Urbanismo: Brigada Municipal de obras

• Seguridade: Policía Local, Grupo de Emerxencias Supramunicipal (GES), Protección Civil, 
Bombeiros

• Escola Infantil

2.2. O centro

2.2.1. Características
O CEIP Plurilingüe  Condesa de Fenosa é un centro escolar de titularidade pública e 
depende da Consellería de Educación e Ordenación Universitaria da Xunta de Galicia.
É un Centro Educativo de infantil e Primaria (CEIP) que imparte as ensinanzas do segundo 
ciclo de Educación Infantil e da totalidade da etapa de Primaria.

Consta de seis unidades de   Educación Infantil e doce de Educación Primaria. É centro de 
atención preferente para alumnado con necesidade específica de apoio educativo e conta 
cunha unidade creada de educación especial, segundo consta na Orde do DOG nº 134 de 20 
16/07/15.

2.2.1.1. Datos identificativos

Centro
CEIP Plurilingüe Condesa  de 
Fenosa

Código Centro 32015116

Enderezo R/ Coruña, 24

Localidade O Barco de Valdeorras Código Postal 32300

Correo 
electrónico

ceip.condesa.fenosa@edu.xunta.  gal  Teléfono 988783648

Niveis 
educativos

Educación Infantil e Primaria

Nª unidades

6 unidades de Educación Infantil e 12 unidades de Educación 
Primaria
1 unidade de educación especial habilitada

Nº alumno@s 247 alumnos/as de Primaria e 106  de Infantil. Total: 353

Nº profesor@s 35

Réxime de 
horario

Xornada partida

Horario clases De 10:00 a 13:30 e de 15:30 a 17:00 horas

Servizos

Plan Madrugadores (07:15 - 10:00h)
Comedor (13:30-15:30)
Transporte Escolar (7 liñas  de transporte que contan con  persoal 
coidador que atende ao alumnado transportado)

Centro de 
adscrición

IES Lauro Olmo

O colexio está situado na vila de Valdeorras, na zona onde se sitúan outros centros 
públicos coñecida como Calabagueiros. Acolle alumnado da propia vila e dentro da 
súa zona de influencia atópanse os lugares de  Alixo, O Castro,  Cesures, Coedo, 
Éntoma,  A Barxa,  O  Serro,  Ferradal,  Forcadela,  A Proba,  Millarouso,  Outarelo, 
Raxoá, Santa Mariña, Santigoso, Soulecín, Tremiñá, Ucediños, Vales, Veigamuíños, 
Veigadecabo,  Castro  de  Vilariño,  Fervenza,  Santurxo,  Meiral,  Vilabril,  Vilanova, 
Vilariño e Xagoaza desde 4º de Educación Infantil  ata 6º de Educación Primaria. 
Ademais  escolariza  algúns  alumnos/as  pertencentes  a  concellos  limítrofes  como 
Sobradelo ou Vilamartín.

Aínda que no pasado o colexio recibía alumnos/as procedentes de practicamente a 
totalidade  das  parroquias  enumeradas,  nos  últimos  anos  obsérvase  unha  clara 
tendencia ao aumento do alumnado urbano en detrimento do que procede dos pobos. 
No  momento  actual,  o  centro  xa  non  recibe  alumnos/as  de  nove  dos  lugares 
anteriormente citados. Esta situación é unha consecuencia directa do despoboamento 
dos núcleos rurais.

Habitualmente  o  CEIP P Condesa  de  Fenosa  ten  un  alto  número  de  alumnado 
escolarizado, repartido entre as etapas educativas que se imparten no centro.

O colexio  conta  cunha  asociación  de  nais  e  pais,  ANPA Calabagueiros,  que  ten 
representación no Consello Escolar e colabora activamente co centro.

2.2.1.2. O recinto escolar

O colexio conta cun recinto valado que acolle o edificio principal, o pavillón  e un 
edificio anexo.

As dependencias do centro distribúense do seguinte modo:

• Edificio principal: ten dúas zonas diferenciadas, unha corresponde ás aulas de 
Infantil e outra, con dous andares, a Educación Primaria

◦ Planta  baixa:  dirección,  secretaría,  biblioteca,  aulas  de  Infantil,  sala  de 
profesorado, cociña, comedor escolar, comedor de infantil,sala de recursos do 
profesorado,  salón  de  actos,  aula  de  psicomotricidade,  cuarto  da 
fotocopiadora, local da ANPA, aseos; ascensor.

◦ 1º andar: aula de Informática,  aula de Inglés,  aula de Música,  aula de usos 
múltiples, aulas de 3 cursos de Primaria, aseos.

◦ 2º andar:   aulas  de   3  cursos  de Primaria, aulas  de  apoio,  aseos e Radio 
Escolar.

◦ 3 patios  interiores  nos  que  se  atopan  un dos  hortos  escolares  e  un  horto 
aromático, 2  zonas de almacenaxe no baixo cuberta.

• Pavillón:  pista  polideportiva,  departamento  de  Educación  Física,  aseos, 
vestiarios, duchas e cuarto de limpeza.

• Edificio anexo (antiga casa do conserxe): departamento de orientación, aula 
específica, aseo e outras aulas de apoio. (Pedagoxía Terapéutica e Audición e 
Linguaxe).

• En canto aos espazos exteriores:

• Contamos con tres patios, o situado en fronte do edificio principal cunha área 
de 2000 m2. Ao redor deste patio hai varios hortos escolares, un composteiro 
e mesas de madeira.

Na zona norte do colexio hai un patio cuberto sen peche exterior duns 500 m2.

Na zona sur hai un patio adicado ao recreo do alumnado de ensino infantil, cuberto 
nunha parte e dotado de casiñas de madeira e brinquedos adaptados as súas idades. O 
centro dispón dunha dotación adecuada de material curricular e mobiliario que se foi 
renovando  nos  distintos  cursos  e,  na  súa  maioría,  presenta  un  bo  estado  de 
conservación. Estamos integrados, desde a súa creación, no proxecto Edixgal para 5º 
e 6º de ensino primario.

2.2.1.3. Plans, programas e proxectos desenvolvidos desde o centro

Algúns dos plans, proxectos e programas desenvolvidos no centro son:

• Proxecto Abalar

• Edixgal

• Plan de Mellora de Bibliotecas Escolares (PLAMBE)

• Programa Radio na Biblio

• Proxecto Biblioteca Creativa

• Proxecto Biblioteca Escolar Inclusiva

• Proxecto Familia e lecturas

• Polos Creativos

• Programa de centros plurilingües

• Contratos programa

• Programa Axenda 21

• Plan Director

• Programa Acompaña

• Programa Digicraft

2.2.1.4. Oferta de servizos complementarios

O  centro  conta  con  servizos  complementarios  de  transporte,  Madrugadores.  e 
comedor escolar.

• Transporte: existen sete liñas atendidas por 3 empresas. Este servizo funciona 
dúas veces ao día: trae aos nenos e nenas ao colexio pola mañá e lévaos de 
volta ao remate da xornada lectiva escolar. O servizo de transporte escolar 

réxese pola lexislación aplicable para a realización de transporte escolar na 
Comunidade Autónoma Galega, así como polas instrucións organizativas da 
Secretaría  Xeral  Técnica  da  Consellería  que  se  envían  aos  centros  nos 
distintos cursos sobre organización e funcionamento do servizo.

• Comedor:  a  organización  e  funcionamento  do  comedor  regúlase  pola 
lexislación aplicable sobre  o funcionamento e xestión do servizo de comedor 
escolar  na  Comunidade  Autónoma  Galega,  así  como  polas  instrucións 
organizativas da Secretaría Xeral Técnica da Consellería que se envían aos 
centros nos distintos cursos sobre organización e funcionamento do servizo.

• O protocolo de funcionamento do comedor escolar do colexio forma parte do 
documento  que  recolle  as  Normas  de  Organización  e  Funcionamento  do 
centro,  aprobado  polo  Consello  Escolar.  Nel  recóllense  os  obxectivos  do 
servizo así como a organización e funcionamento do mesmo.

• Madrugadores:  a  FANPA,  coa  subvención do Concello,  ofrece  un  servizo 
para o alumnado do centro que axuda a compaxinar a vida laboral e familiar 
dos proxenitores e/ou titores/as legais.

2.2.1.5. Oferta de actividades complementarias e extraescolares

Desde o centro consideramos que as actividades complementarias e extraescolares 
teñen un  enorme valor  formativo,  motivador  e  de cohesión grupal,  polo que  se 
valora enormemente á súa posta en práctica.

Desde o colexio, promóvense este tipo de actividades cun programa anual axeitado a 
cada curso, complemento ideal da súa formación ordinaria.

Actividades complementarias
Considéranse  actividades  complementarias  as  organizadas  polo  centro  en  horario 
escolar.  Considéranse actividades lectivas a  todos os  efectos,  aínda que teñan un 
carácter diferenciado das propiamente lectivas polo momento,  espazo ou recursos 
que  utilizan.  Dado  o  carácter  curricular  destas  actividades,  a  súa  asistencia  é 
obrigatoria. A falta a estas actividades deberá ser xustificada ao profesorado titor pola 
familia.   Só se  aceptarán  como circunstancias  excepcionais  que  permitan a  un 
alumno/a a súa non participación nas mesmas, aquelas nas que concorran razóns de 
carácter médico, ou doutra índole, que xustifiquen a non participación do alumno/a 
en cuestión.

Ás veces as actividades complementarias poden ser realizadas en horario lectivo, por 
axentes externos ao centro, logo de valorar o interese pedagóxico das mesmas por 
parte dos equipos docentes e a dirección do centro. Cando a actividade co alumnado 
sexa dirixida por un axente colaborador externo, o profesorado deberá estar sempre 
presente na actividade para controlar e atender calquera incidencia.

Na meirande parte das ocasións as actividades complementarias realízanse dentro do 
centro,  maioritariamente  aquelas  encamiñadas  a  celebrar  as  conmemoracións 

recollidas na orde de cada curso pola que se aproba o calendario escolar para ese ano 
académico.  O  centro  programa  para  esas  datas  actividades  diversas  tendentes  a 
salientar a importancia desa conmemoración.

Porén, nas ocasións en que as actividades complementarias poidan implicar a saída 
do centro escolar, o alumnado realizará a actividade acompañado polo profesorado 
titor ou especialista e/ou dalgún outro profesor/a como apoio cando o número de 
nenos/as así o requira.

As  actividades  complementarias  recóllense  na  Programación  Xeral  Anual  e  son 
aprobadas polo Claustro de profesorado e polo Consello Escolar.

Actividades extraescolares
Considéranse actividades extraescolares aquelas encamiñadas a potenciar a apertura 
do  centro  á  contorna,  a  procurar  a  formación  integral  do  alumnado  en  aspectos 
referidos  á  ampliación  do  seu  horizonte  cultural,  a  mellorar  a  convivencia  e  a 
adquisición de hábitos deportivos saudables.

Son realizadas fóra do horario propiamente lectivo e teñen un carácter voluntario.

No  noso  centro   desenvólvense  ao  mediodía,  no  recreo  de  comedor,  e  están 
organizadas  polo  propio  colexio  e  pola  ANPA,  coa  colaboración  do  Concello 
(tecnoloxías, deportes e inglés). Ademais en horario de tarde o Concello realiza unha 
oferta para todos os escolares da zona, que tamén aproveitan aqueles alumnos/as do 
noso centro que así o desexan.

Habitualmente  cada  ano académico os  diferentes  cursos  realizan  unha excursión. 
Como centro educativo que somos, á hora de programar estas saídas debemos ter moi 
presente que, ademais de favorecer as relación interpersoais entre o alumnado e o 
alumnado e profesorado, estas excursións deben ter un carácter educativo e cultural e 
deben seleccionarse tendo en conta que beneficien ao máximo do alumnado posible.

En liñas xerais consideramos que o custo económico nunca debe ser motivo para a 
non asistencia a unha actividade, especialmente cando é organizada polo centro.

Cando estas actividades poidan supor un custo económico elevado, procurarase que 
sexan valoradas previamente polos equipos docentes, a CCP e o Equipo Directivo, 
buscando o xeito máis doado de que as familias poidan afrontalo.

Cando  un  alumno/a  se  atope  en  situación  social  desfavorecida,  e  despois  de 
comprobalo  a  través  dos  servizos  pertinentes,  o  Consello  Escolar  arbitrará  as 
medidas  oportunas  para  que,  na  medida  que  o  permita  a  dispoñibilidade 
orzamentaria,  poidan  eximir  total  ou  parcialmente  do  pago destas  actividades  ao 
alumnado que solicite participar nalgunha delas e se atope nesa situación.

2.2.1.6. Plan de utilización das instalacións do centro

As  distintas  dependencias  do  centro  están  a  disposición  de  todo  o  alumnado  e 
profesorado durante o período lectivo. Fóra deste, son utilizadas previa solicitude e 

correspondente  autorización  da  Administración  Educativa  para  diferentes 
actividades: 

• ANPA:  utiliza  as  instalacións  para  as  actividades  extraescolares  que  ten 
programadas para o presente curso dentro do horario aprobado. Tamén usa un 
espazo, anexo ao Salón de Actos, para as súas reunións.

• Concello: solicitando o permiso oportuno á dirección do centro que, unha vez 
aprobado polo Consello Escolar e enviado á Inspección Educativa, permite a 
utilización das instalacións para as actividades extraescolares que organice 
para nenos/as.

2.2.1.7. Adscrición a centros de Educación Secundaria Obrigatoria (ESO)

O CEIP P Condesa de Fenosa está adscrito ao IES Lauro Olmo situado na zona de 
Calabagueiros, xusto ao carón do noso centro. O alumnado que remata a etapa da 
educación  primaria  ten  preferencia  para  continuar  a  educación  secundaria  nese 
instituto.

2.2.2. Alumnado
No momento actual o centro acolle a 353 alumnos/as: 106 de Educación Infantil e 247 de 
Primaria. As aulas oscilan entre unha ratio de 14 e 25 escolares por unidade. A maior parte 
deste alumnado provén da zona (barrios da vila e pobos circundantes que están dentro da 
área de influencia do centro ou das zonas con transporte). Mais aínda que, maioritariamente, 
a  procedencia  da  poboación  deste  centro  é  orixinaria  da  zona,  existe  unha  porcentaxe 
considerable de alumnado estranxeira  ou de ascendencia estranxeira  sendo  as seguintes 
nacionalidades as máis comúns: portuguesa, brasileira, dominicana, hondureña, venezolana, 
colombiana, arxentina, marroquí, afgana, siria, romanesa... entre outras.

En xeral hai un baixo índice de absentismo escolar.

En canto á situación sociolingüística do centro, diremos que, aínda que o galego é lingua 
ambiental en gran parte dos fogares, o alumnado mostra un  rexeitamento ao uso oral do 
galego no ámbito escolar, o que mostra unha realidade evidente dunha situación diglósica. 
Ademais existe outro porcentaxe de familias castelán falantes.

No relativo ás familias do alumnado pódese dicir que é un sector heteroxéneo composto 
maioritariamente por unidades familiares biparentais, aínda que, cada vez, é máis común a 
existencia de estruturas familiares monoparentais. Teñen un nivel socioeconómico e cultural 
moi variado.

Existe  un  constante  fluxo  de  matrícula  ao  longo  do curso  por  novas  incorporacións  ou 
alumnado que marcha por cambio de localidade. Hai un número considerable de alumnado 
de necesidades específicas de apoio educativo.

Entre  as  ocupacións  das  familias  predominan  os  traballadores/as  no  sector  servizos, 
autónomos,  traballadores  da lousa  e profesións  liberais  entre  outras.  En moitas  familias 
traballan ambos proxenitores.

Polo  xeral  acostuman  implicarse  na  marcha  escolar  dos  seus  fillos/as  e  acoden 
maioritariamente ás reunións tanto xerais, como ás entrevistas individuais, e colaboran nas 
orientacións que se lles dan desde o colexio.

As expectativas que os proxenitores teñen respecto dos seus fillos/as son diversas, aínda que, 
un sector bastante amplo, espera que continúen estudios.

2.2.3.Profesorado
O colectivo docente está formado por un número significativo de profesorado con destino 
definitivo no centro: do total dos 35 mestras e mestres, 23 teñen destino definitivo no centro. 
O cadro docente distribúese do seguinte modo:

• 8 Educación Infantil

• 1 Educación Musical

• 11 Educación Primaria

• 1 Lingua Francesa

• 2 Lingua Inglesa

• 2 Educación Física

• 2 Pedagoxía Terapéutica

• 1 Audición e Linguaxe 

• 1 Relixión

• 1 Orientación

Ademais fóra do catálogo de centos contamos con:

• 1 Audición e Linguaxe

• 2 Pedagoxía Terapéutica

• 1 Música (itinerante)

O profesorado caracterízase por ser moi dinámico e por propor ou implicarse en moitas 
actividades. Un número significativo de mestres/as son orixinarios da zona ou teñen no pobo 
o seu lugar habitual de residencia. Outra parte deles viaxan diariamente aos seus lugares de 
residencia ou fano os fins de semana debido a distancia entre o seu enderezo habitual e a 
localidade de traballo.

En canto á situación sociolingüística do centro, diremos que o perfil do profesorado tipo nas 
dúas etapas atópase repartido entre castelán falantes e galego falantes.

Neste momento estamos inmersos nun proceso de renovación do Claustro, xa que se está a 
producir  a  xubilación  dunha parte  dos  docentes  do colexio,  o  que  vai  contribuír,  nestes 
próximos cursos, a un cambio no cadro de persoal docente.

2.2.4.Persoal non docente
O persoal non docente está formado por:

• 1 Conserxe (dependente do Concello)

• 1 Administrativa (dependente da Consellería)

• 1 Auxiliar de conversa  (dependente da Consellería)

• Persoal de limpeza (dependentes do concello e traballadoras dunha empresa privada).

• 2 postos de Persoal Auxiliar Coidador (PAC)

• 5 traballadores/as que pertencen ao persoal laboral da Xunta de Galicia (1 cociñeira e 
4 axudantes) 

• 9 nais coidadoras de comedor (no momento actual o número de persoal coidador do 
comedor complétase ata 15 con profesorado do centro).

Alén do seu réxime administrativo e/ou laboral, desenvolverán a súa actividade conforme 
aos principios que rexen a normas de convivencia, organización e funcionamento do Centro.

2.2.5. ANPA
A ANPA Calabagueiros  é  o  órgano de  representación  das  nais/pais  ou  titores  legais  do 
alumnado do CEIP de Condesa de Fenosa, cunha organización que se desenvolve a través 
dunha Xunta Directiva elixida entre os seus membros.  Representa un elemento clave da 
comunidade educativa polo  seu  labor  de promoción da  participación de nais  e  pais  na 
actividade educativa, así como  pola súa colaboración e apoio na tarefa de conseguir un 
Centro con máis e mellores recursos.

3. DE QUE MEDIOS DISPOÑEMOS?

3. 1. Equipamento e recursos materiais
En canto aos recursos materiais, tanto as aulas ordinarias como as de especialidades están dotadas 
con equipos informáticos, canón de vídeo e pantalla dixital. Nas aulas de ensino infantil, a maiores 
dos equipamento xa sinalados, contan cunha impresora a cores para o seu uso particular. As aulas de 
5º e 6º están dotadas con carros de carga xa que son aulas Edixgal. 

Sinalar  que está  en proceso unha renovación dos equipamentos  audiovisuais que nun principio 
afectará a ensino infantil e primeiro ciclo de primaria, pero que está programado para cubrir tamén 
as necesidades do segundo ciclo. Así mesmo está prevista a instalación dunha serie de puntos de 
acceso Wifi para cubrir todo o colexio.

A biblioteca, secretaría,  dirección e o departamento de orientación contan con equipos informáticos 
e  impresoras.  O colexio  dispón de  conexións  cableadas  en  todos os  espazos,  agás  no pavillón 
polideportivo, e de varias redes wifi. Existe unha aula de informática dotada con vinte e catro postos 
de  traballo  para  uso  do  alumnado  dos  primeiros  cursos,  así  como unha  sala,  para  traballo  do 
profesorado, con cinco ordenadores de sobremesa e impresora. 

Todas a aulas contan con suficientes andeis, parede de cortiza e mobiliario axeitado para a práctica 
docente. Porén o espazo das clases é insuficiente para o número de alumnado que hai por aula.

10



Proxecto Educativo                                                     Ceip P. Condesa de Fenosa  

O Pavillón  posúe unha dotación adecuada de material para utilizar nas clases de Educación Física.

A Biblioteca do centro conta cunha colección actualizada e apropiada de libros e de recursos, que se 
caracteriza  pola  diversidade  de  materiais  en  distintos  soportes  e  formatos,  amosando  na  súa 
colección o respecto á diversidade.

No  que  atinxe  aos  materiais  curriculares  utilizados  no  colexio  como  variable  metodolóxica, 
procuramos  elaborar  ou  adquirir  os  que  se  adecúen  ás  necesidades  de  aprendizaxe  segundo  a 
tipoloxía específica de cada contido e o alumnado ao que se dirixe.

O centro aposta pola diversificación de materiais curriculares e didácticos, entendendo que atender 
á diversidade tamén é proporcionar recursos acordes coas diversas características e necesidades do 
alumnado. A misión principal dos recursos será a de facilitar a aprendizaxe do alumnado de acordo 
coas súas capacidades.

Os criterios de selección dos materiais curriculares que sexan adoptados polos equipos docentes se-
guen un conxunto de criterios homoxéneos que proporcionan resposta efectiva ás formulacións xe-
rais de intervención educativa e ao modelo didáctico anteriormente proposto.

4. QUEN SOMOS? PRINCIPIOS E SINAIS DE 
IDENTIDADE
O  Proxecto  Educativo  do  noso  centro  que  se  presenta  xorde  da  necesidade  de  revisión  e 
actualización da documentación que rexe e deseña o plano metodolóxico do CEIP P Condesa de 
Fenosa.  Os  centros  educativos  son  institucións  que  co  paso  do  tempo  e,  sempre  dependo  do 
conxunto de persoas que conforman a súa Comunicade Educativa,  están en constante movemento, 
cambian e evolucionan. Ante estes cambios é preciso manter e acordar liñas educativas claras e 
consensuadas que aporten estabilidade e garantías na calidade de educación que se oferta.

No CEIP P Condesa de Fenosa  estamos comprometidos cunha educación baseada nos principios, 
actitudes e valores básicos dunha sociedade democrática onde, nun ámbito de interculturalidade, a 
identidade propia, a lingua e cultura, a solidariedade, a xustiza, a tolerancia, a convivencia e xestión 
pacífica dos conflitos, o respecto á diversidade e ás diferentes opinións, o traballo en equipo,  o 
esforzo e a responsabilidade no traballo impregnen toda a actividade do Centro.

4.1. Principios educativos do centro
O colexio asume os seguintes sinais de identidade, entendidos como o conxunto de principios que 
caracterizan ao Centro e orientan o seu labor educativo:

4.1.1. Confesionalidade
Como  centro de titularidade pública, maniféstase aconfesional e respectuoso con todas as 
crenzas, segundo os principios constitucionais dun estado aconfesional.

Igualmente se manifesta libre de calquera tendencia ideolóxica ou política determinada e 
ningún  membro  da  comunidade  educativa  exercerá  accións,  actividades  ou  actitudes 
dirixidas ao adoutrinamento en calquera tipo de crenza ou ideoloxía.

Con  respecto  á  área  de  relixión,  a  única  oferta  é  a  de  “Relixión  Católica”.  Aplícase  a 
normativa  lexislativa  en  vigor  co  alumnado  que  escolla  esta  opción,  así  como  con 
aqueloutros que optan por “Proxecto Competencial”.

4.1.2. Lingua de aprendizaxe
No momento actual, o castelán vai gañando terreo fronte ao galego e a escola é un axente 
moi importante neste proceso. Velaí que trataremos de reforzar o emprego, tanto oral como 
escrito, da lingua galega  entre o noso alumnado. O Centro fai da lingua galega a lingua 
vehicular en todos os seus ámbitos de funcionamento, tendendo a un uso equilibrado e non 
discriminatorio  das  dúas  linguas  cooficiais  en  Galicia  durante  toda  a  escolaridade, 
garantindo a adquisición da competencia lingüística propia da etapa, na convicción de que as 
linguas enriquecen e son multiplicadoras da propia competencia.

Con esta mesma intención impúlsase un programa de centros plurilingües en lingua inglesa 
na área de plástica.

4.1.3. Liña metodolóxica
Trataremos de desenvolver unha metodoloxía fundamentalmente comunicativa,  inclusiva, 
activa,  participativa e dirixida ao logro dos obxectivos e das competencias clave.  Porase 
especial  interese na atención á diversidade do alumnado, na atención individualizada, na 
prevención das dificultades de aprendizaxe e na posta en práctica de mecanismos de reforzo 
tan pronto como se detecten estas dificultades.

Utilizaranse estratexias  metodolóxicas  baseadas  na aprendizaxe activa do alumnado,  que 
proporcionen múltiples medios de representación, múltiples formas de acción e expresión e 
múltiples formas de motivación.

Organizaranse os recursos buscando a optimización para prestar a atención á diversidade do 
xeito máis eficaz.

4.1.4. Tarefas escolares
Entendemos por tarefas escolares os traballos extra que o profesorado asigna ao alumnado 
para  seren  realizados  fóra  do  horario  lectivo,  nun  prazo  determinado  e  con  obxectivos 
académicos e formativos predeterminados.

Segundo consta  no NOF do centro,  no caso do seu establecemento,  terase  en  conta  un 
adecuado  encaixe  na  vida  das  familias  e  os  tempos  de  lecer  do  alumnado.  Ao  tempo 
fomentarase a responsabilidade do alumnado na súa formación e a súa autonomía, en liña 
cunha  cultura  do  esforzo  e  do  traballo,  mais  sempre  atendendo  ás  necesidades, 
características individuais e situación persoal do alumnado.

Deste xeito serían posibles tarefas:

• Completar tarefas que non se remataron na clase.

• Buscar información para traballos propostos no centro.

• Realizar esquemas, resumos ou mapas.

• Lecturas, preparación de exposición orais  e tarefas de expresión escrita.

A coordinación entre o equipo docente neste tema é especialmente necesaria.

4.1.5. Valores e transversalidade
No CEIP P Condesa  de  Fenosa   estamos  comprometidos  cunha educación  baseada  nos 
principios, actitudes e valores básicos dunha sociedade democrática onde, nun ámbito de 
interculturalidade, a solidariedade, a xustiza, a tolerancia, a convivencia e xestión pacífica 
dos conflitos, o respecto á diversidade e ás diferentes opinións, o traballo en equipo,  a 
eficiencia, entendida como o aproveitamento dos recursos, o esforzo e a responsabilidade no 
traballo  impregnen  toda  a  actividade  do  Centro.  Na  concreción  curricular  do  centro 
especifícase como se traballarán os mesmos.

4.1.6. Coeducación
No centro traballamos activamente pola eliminación da discriminación contra a muller e na 
superación de mitos, tabús e diferenciación de roles entre a muller e o home, practicando un 
tipo de educación para a igualdade sen discriminación por razóns de sexo, raza, condición 
social, identidade e orientación sexual, etc.

4.1.7. Cultura da coordinación, cooperación e participación
Unha boa coordinación é indispensable no mellor aproveitamento dos recursos humanos e 
nun proceso continuo de mellora. O Proxecto Curricular do Centro  debe ser o resultado 
dunha ampla reflexión por parte do profesorado e dunha adopción negociada e coordinada 
das decisións. Por iso, o espírito negociador, o cultivo das relacións persoais, a participación 
familiar... e o sentido democrático e de pertenza a unha institución colectiva son elementos 
que deben coidarse permanentemente.

4.1.8. Cultura avaliadora
Debemos entender a avaliación desde a perspectiva formativa e reguladora das estratexias de 
aprendizaxe  que  se  practiquen  nas  aulas  e  no  centro.  Debe  incidir  nos  resultados  e  no 
proceso, nas estratexias e nos recursos. En consecuencia, debe avaliarse a aprendizaxe do 
alumnado,  a  práctica  do  profesorado,  a  organización  do  centro… e  todo  aquilo  que  se 
programe e  desenvolva  na  institución  escolar;  pero  sempre  cun  espírito  formativo  e  de 
intento de mellora.

13



Proxecto Educativo                                                     Ceip P. Condesa de Fenosa  

4.1.9. Atención á diversidade
Entendemos a diversidade como un feito valioso que contribúe a enriquecer a todo o grupo 
favorecendo  a  súa  cohesión.  Por  iso  propoñemos  unha  liña  educativa  que  teña  como 
principio fundamental a atención á diversidade como base de desenvolvemento na que a liña 
metodolóxica trate de dar resposta ás diferentes capacidades, ritmos e estilos de aprendizaxe 
do alumnado, mediante unha ensinanza personalizada e compensadora das desigualdades 
sociais, de maneira que cada persoa poida alcanzar o máximo desenvolvemento das súas 
capacidades individuais.

4.1.10. Educación para a saúde
Cremos que a atención e a educación para a saúde, no marco da sociedade actual, sobre todo 
en canto a hábitos alimenticios e actividade física é un tema que non podemos pasar por alto, 
polo que o centro aportará o seu traballo na procura duns hábitos saudables.

Neste sentido o centro tentará participar de todos aqueles programas que desenvolvan a 
adquisición  destes  hábitos,  como  pode  ser  o  programa  de  almorzos  saudables  da 
Comunidade Europea

4.1.11. Educación ambiental
Desde  o  centro  estamos  comprometidos  co  coidado  do  medio-ambiente.  Cremos  que  é 
importante que o noso alumnado aprenda a coidar a natureza e a respectar aos seres vivos, 
mais  tamén a  concienciarse  sobre  problemas medioambientais  como a  contaminación,  a 
reciclaxe, o consumo enerxético, o aproveitamento da auga, etc

4.1.12. Educación socio-emocional
Desde o centro procuramos desenvolver a educación emocional e as habilidades sociais do 
noso  alumnado,  de  xeito  que  traballamos  a  súa  conciencia  emocional,  a  capacidade  de 
regular  as  súas  reaccións  fronte  determinadas  situacións,  a  autonomía  emocional  e  a 
competencia social.

4.1.13. A biblioteca corazón do noso centro
A biblioteca do centro é un espazo onde o noso alumnado comparte experiencias, aprende a 
ser bo lector/a,  a  comprender o que le  e a coñecer  estratexias para elixir  e contrastar  a 
información, toma contacto con diversas linguaxes (radio, vídeo, robótica...) e, por suposto, 
procurando responder ás necesidades de todo o alumnado do centro,  enfrontando o reto que 
presenta a  diversidade. A participación de toda  a  comunidade faise  tanxible  en diversas 
experiencias levadas a cabo como Lectura e familias, clubs de lectura, lectura fácil...

4.1.14.Aposta polas tecnoloxías de información e comunicación 
Desde o centro apostamos pola aplicación e conxugación das Tecnoloxías da Información 
eda  Comunicación  (TIC),  Tecnoloxías  para  a  Aprendizaxe  e  Coñecemento  (TAC)  e 
Tecnoloxías  para  o  Empoderamento  e  a  Participación (TEP)  nos  procesos  de  ensinanza 
aprendizaxe. En definitiva trátase de aproveitar os recursos tecnolóxicos para desenvolver a 
destreza  dixital,  para  aprender  e  para  crear  desde  a  cooperación  e  a  participación. 
Procuramos  formar  ao  alumnado  e  formarnos  como  docentes  no  uso  das  tecnoloxías, 
introducindo na aula  os recursos  informáticos,  pero sempre desde unha posición crítica, 
responsable e de control persoal destes medios.

Ademais fomentarase a introdución na aula das Tecnoloxías de Relación,  Información e 
Comunicación  (TRIC)  co  obxectivo  de  ensinar  ao  alumnado  a  mellor  maneira  de 
comunicarse dentro dos novos espazos virtuais, como forma de previr distintos problemas 
que se poden derivar do seu mal uso (ciberbullyng, etc) 

4.1.15. Cultura de formación e actualización profesional
Para  unha  mellora  constante  da  calidade  da  educación,  o  profesorado  precisa  dunha 
actualización permanente.  Por iso,  desde o centro promóvese  a  formación  de grupos de 
traballo, de seminarios permanentes, de proxectos de formación…, que deben constituír os 
foros auténticos da renovación e actualización.

4.1.16. Aulas fóra das aulas
Para achegar ao noso alumnado á realidade dende unha óptica distinta á da aula, abrimos as 
portas  ao  exterior  realizando  numerosas  saídas  didácticas  ao  longo  do  curso:  culturais, 
ecolóxicas,  científicas, deportivas,…  Moitas delas están programadas secuencialmente ao 
longo dos distintos cursos, co fin que de que o alumnado coñeza a súa contorna.  A nosa 
experiencia como docentes, dinos que, moitas veces co paso do tempo, os recordos escolares 
crúzanse na memoria con experiencias que deixaron en nós unha pegada inesquecible e que 
acaban sobresaíndo sobre as actividades cotiás.

4.1.17. Cultura de relación e colaboración co contorno e coas diferentes institucións
Concibimos  a vida  do  centro  desde  unha  perspectiva  na  que  o  espírito  de  pertenza  ao 
colectivo  presida  toda  a  actividade  no  que  respecta  ás  relacións  entre  o  alumnado,  ás 
relacións  laborais  entre o persoal docente, persoal non docente, familias e outros axentes. 
Toda a comunidade debe compartir uns valores co gallo  de conseguir a máxima formación 
integral do alumnado. Colaborar coa ANPA, co Concello, cos demais centros da contorna, 
coa  Administración  Educativa  e  con  organismos  que  poidan  aportar  algo  á  mellora  do 
colexio e do labor educativo serán elementos que deben estar presentes en todos e cada un 
dos profesionais deste Centro, por favoreceren a súa dinamización e integración plena no 
contorno e na sociedade.

4.1.18. Tratamento das competencias clave
A integración efectiva no currículo das competencias clave marca a liña metodolóxica e as 
estratexias de actuación no exercicio docente. Por iso, en aras dunha consecución eficaz das 
competencias  é  importante  que  as  tarefas  que  deseñemos  sexan  motivadoras  para  o 
alumnado, que partan de situacións-problema reais, que se adapten aos diferentes ritmos e 
estilos de aprendizaxe de cada alumno/a e que favorezan a capacidade de aprender por si 
mesmos e de fomentar o traballo en equipo, facendo uso de métodos, recursos e materiais 
didácticos.

4.2. Principios educativos do centro

4.2.1. Principios metodolóxicos
A metodoloxía  empregada  en  todas  as  etapas  educativas  garantirá  o  cumprimento  dos 
seguintes principios:

• Aprendizaxe integradora de todos os aspectos  que configuran a personalidade do 
noso alumnado.

• Aprendizaxe competencial,  autónoma, significativa e reflexiva en todas as áreas., 
que fomente o espírito crítico do alumnado.

• Educación  de  calidade  para  todo  o  alumnado  sin  que  exista  discriminación  por 
ningunha razón ou circunstancia.

• Educación personalizada que respecte o ritmo madurativo de aprendizaxe.

• Educación promotora da motivación e o esforzo individual do alumnado. 

• Educación promotora da socialización,  da comunicación, do ensino titorizado por 
alumnos/as e o traballo colaborativo e en equipo.

• Educación promotora de hábitos e técnicas de traballo eficaces.

• Educación promotora do coñecemento e emprego das TIC na actividade cotiá dun 
xeito adecuado, seguro e responsable.

• Educación que forme no respecto e coñecemento da pluralidade lingüística e cultural 
como un elemento enriquecedor da sociedade.

• Educación  dentro  dos  principios  democráticos  de  convivencia,  así  como  na 
prevención de conflitos e a resolución pacífica dos mesmos.

• Formación para a paz, a cooperación, a cohesión social  e solidariedade, que propicie 
o respecto cara aos seres vivos, o coidado dos animais e do medio ambiente.

• Autonomía á función docente, de forma que permita satisfacer as demandas dunha 
maior personalización da educación. 

• Colaboración coas familias mais recoñecendo o papel que corresponde aos pais, nais 
e titores legais como primeiros responsables da educación dos seus fillos/as.

• A avaliación atenderá aos seguintes principios: 

• Persoal e individualizada, atendendo ás características persoais e as súas necesidades 
educativas, nas que se poñan en práctica medidas de atención á diversidade que de 
xeito  ordinario  dean  resposta  ao  alumnado:  aumento  de  tempo,  diversificar  os 
instrumentos de avaliación...

• Continua respecto á aprendizaxe do alumno/a.

• Sistemática respecto ao proceso ensinanza-aprendizaxe.

• Axustada á consecución de obxectivos concretados no proxecto curricular de centro, 
aos criterios de avaliación e criterios de promoción.

• Diversificada en canto aos instrumentos que se utilicen e aos medios de expresión da 
aprendizaxe.

• Os criterios de avaliación serán o referente fundamental para valorar tanto o grao de 
adquisición das competencias básicas como a consecución dos obxectivos. 

• Apertura a procedementos de avaliación e reflexión sobre a práctica docente, que 
permitan determinar a idoneidade das estratexias aplicadas e establecer propostas de 
mellora.

4.2.2. Contribución da etapa Infantil E Primaria  ás competencias
A consecución dos obxectivos que se espera que o alumnado alcance ao finalizar a etapa 
está vinculada á adquisición das competencias clave, que son:

• Competencia en comunicación lingüística (CCL).

• Competencia plurilingüe (CP).

• Competencia matemática e competencia en ciencia, tecnoloxía e enxeñaría (STEM).

• Competencia dixital (CD).

• Competencia persoal, social e de aprender a aprender (CPSAA).

• Competencia cidadá (CC).

• Competencia emprendedora (CE).

• Competencia en conciencia e expresión culturais (CCEC).

O proceso de ensino e aprendizaxe competencial debe caracterizarse por ser transversal,  in-
terdisciplinar , dinámico e por ter un carácter integral.

Para unha adquisición eficaz das competencias clave e a súa integración efectiva no currícu-
lo é  preciso incorporar certas estratexias de actuación no exercicio docente encamiñadas a 
deseñar  tarefas  motivadoras para o alumnado que partan de situacións-problema reais e se 
adapten aos diferentes ritmos e estilos de aprendizaxe de cada alumno/a, favorecendo a ca-
pacidade de aprender por si mesmos e fomentando o traballo en equipo, facendo uso de 
métodos diversos, recursos e materiais didácticos.

4.2.3. Tratamento dos elementos transversais e da educación en valores
Na elaboración das distintas programacións didácticas teranse en conta estas consideracións:

• Traballaranse  en  todas  as  disciplinas  a  comprensión  lectora,  a  expresión  oral  e 
escrita,  a  comunicación  audiovisual,  as  tecnoloxías  da  información  e  a 
comunicación, o emprendemento e a educación cívica e constitucional.

• Promoverase  a  creatividade,  a  autonomía,  a  iniciativa,  o  traballo  en  equipo,  a 
confianza nun mesmo e o sentido crítico.

• Fomentarase  a  equidade  e  inclusión  educativa  das  persoas  con  discapacidade,  a 
igualdade  de  oportunidades  e  non  discriminación  por  razón  de  discapacidade, 
aplicando  medidas  de  flexibilización  e  alternativas  metodolóxicas,  adaptacións 
curriculares, accesibilidade universal, para conseguir que  a totalidade do alumnado 
poida acceder a unha educación de calidade en igualdade de oportunidades.

• Fomentarase a igualdade efectiva entre homes e mulleres e a prevención da violencia 
de  xénero,  e  dos  valores  inherentes  ao  principio  de  igualdade  de  trato  e  non 
discriminación por calquera condición ou circunstancia persoal ou social.

• Promoverase a prevención e resolución pacífica de conflitos en todos os ámbitos da 
vida persoal,  familiar  e social,  así  como dos valores que sustentan a liberdade,  a 
xustiza, a igualdade,  o pluralismo político, a paz,  a democracia, o respecto polos 
dereitos humanos e o rexeitamento de calquera tipo de violencia, racismo, xenofobia, 
homofobia e a prevención de calquera tipo de violencia.

• Evitaranse os comportamentos estereotipos e contidos sexistas, así como aqueles que 
supoñan discriminación por razón da orientación sexual ou da identidade de xénero.

• Fomentaranse valores fundamentais como a empatía, compañeirismo, solidariedade, 
xenerosidade,  capacidade  de  negociación,  diálogo,  esforzo,  responsabilidade, 
respecto  e tolerancia.

• Aspectos  como  o  desenvolvemento  sostible  e  o  medio  ambiente,  os  riscos  de 
explotación  e  abuso  sexual,  as  situacións  de  risco  derivadas  da  utilización  das 
tecnoloxías da información e da comunicación, así como a protección ante urxencias 
e catástrofes, prevención dos accidentes e normas de tráfico, incluiranse nas áreas 
que corresponda.

4.2.4. Liñas xerais de atención á diversidade
O obxectivo  primordial  é  proporcionarlle  ao  alumnado  e  ás  familias  un  bo  servizo  de 
orientación  académica  e  unha  atención  individualizada  aos  seus  problemas  de  carácter 
persoal, para posibilitar unha inserción o máis completa posible na comunidade educativa do 
centro e no seu entorno familiar e social.

Para iso levaranse a cabo as seguintes actuacións:

• Avaliación inicial.

◦ Revisión  de  informes  de  avaliación  previos,  informes  psicopedagóxicos  e 
expedientes académicos.

◦ Detección de necesidades urxentes.

◦ Definición das liñas prioritarias de actuación.

• Elaboración do Plan de Orientación.

• Revisión e actualización de Plans:

◦ Plan de acción titorial (PAT)

◦ Plan xeral de atención á diversidade (PXAD)

• Execución do Plan de Orientación e outros Plans:

◦ Solicitar a intervención do DO.

◦ Recollida de información inicial.

◦ Entrevista coas familias

◦ Elaboración de informes psicopedagóxicos.

◦ Asesoramento a profesorado e familias.

• Solicitar a intervención do EOE cando sexa preciso

• Coordinación con  centros externos (centos adscritos, gabinetes…

• Avaliación da execución do Plan:

4.2.5. Criterios xerais de avaliación e promoción
Ao finalizar os cursos segundo, cuarto e sexto da etapa primaria, e como consecuencia do 
proceso de avaliación, o equipo docente do grupo, na sesión de avaliación final, decidirá 
sobre a promoción do alumnado.  A decisión será adoptada de xeito colexiado,  tendo en 
conta os criterios de promoción e tomando especialmente en consideración a información e 
o criterio do profesorado titor. A promoción no resto de cursos da etapa será automática. 
Sempre  serán informadas as  familias  cando se prevea unha posible  non promoción dun 
alumno/a. Desta reunión se deixará constancia escrita.

É fundamental que de cara á non promoción do alumnado todo o profesorado do centro 
utilice os mesmos criterios.

A permanencia no mesmo curso é unha medida de carácter excepcional e esta decisión 
soamente poderá adoptarse unha vez en toda a etapa, oída a familia.

A repetición tomarase tras esgotar o resto das medidas ordinarias de reforzo e apoio para 
resolver as dificultades de aprendizaxe do alumnado.

Tomaranse en consideración os seguintes criterios:

1. Para que un alumno/a non promocione e, polo tanto, permaneza un ano máis no 
curso, será necesario que así o aconselle o equipo educativo que intervén con el/ela, 
primando o criterio do/a titor/a.

2. Non caberá repetición dun alumno/a se non se aplicou ningunha medida previa en 
cada caso. Ademais debe informarse á familia con antelación da posibilidade de 
tomar esa medida, deixando rexistro escrito desa comunicación.

En xeral, evitarase restrinxir as condicións de promoción ao número ou tipoloxía de 
materias. O equipo docente estudiará cada caso particularmente tendo en conta:

• As posibilidades de recuperación e o beneficio que supoña para o alumno.
• Os informes do equipo docente.
• A capacidade do alumnado para seguir con aproveitamento as ensinanzas do nivel 

seguinte.
• As expectativas favorables de recuperación e se a súa promoción/non promoción 

beneficia a evolución académica.
• O interese e esforzo manifestado polo alumno/a.
• As circunstancias persoais do alumno/a.
• O nivel de integración co grupo no que promociona.
• A oferta e aproveitamento das medidas ordinarias e extraordinarias de atención á 

diversidade.

A repetición ten como finalidade atender e superar as dificultades que levaron a tomar esa 
medida. Se o equipo docente determina que as materias non superadas impiden que o 
alumno/a siga con éxito o curso seguinte, este permanecerá un ano máis no mesmo curso e 
deberá seguir un plan específico de reforzo elaborado polo equipo docente, baixo a 
coordinación do profesorado titor, que se desenvolverá ao longo de todo o curso, seguindo o 
modelo do centro, baseado no artigo 50 da Orde do 8 de setembro de 2021, pola que se 
desenvolve o Decreto 229/2011 de atención á diversidade.

Ademais,  cando  as  circunstancias  persoais  da  alumna  ou  do  alumno  con  necesidades 
educativas  especiais  o  aconsellen,  para  a  consecución  dos  obxectivos  do  ensino  básico, 
poderá  prolongar  un  curso  adicional  a  súa  escolarización,  non  podendo  permanecer  no 
centro máis aló do curso escolar no que faga quince anos. Estas circunstancias poderán ser 
permanentes ou transitorias e deberán estar suficientemente acreditadas polos servizos de 
orientación.

4.2.6. Aspectos xerais das programacións didácticas
As  programacións  didácticas  elaboraranse  en  base  á  normativa  vixente.  En  todo  caso, 
atenderán ós modelos establecidos na aplicación PROENS.

5. QUE PRETENDEMOS?  OBXECTIVOS XERAIS

5.1. Obxectivos de ámbito curricular e innovación
• Formar persoas competentes capaces de resolver situacións cotiás en contextos diversos.

• Formar integralmente aos alumnos e alumnas, compensando as súas carencias e potenciando 
os seus talentos.

• Fomentar a adquisición do grao de autonomía suficiente que lles permita  desenvolverse na 
súa vida cotiá.

• Mellorar  expresamente  o  desenvolvemento  do  hábito  lector,  a  competencia  lectora,  a 
competencia  comunicativa  oral  e  escrita,  fomentando  o  manexo  de  diferentes  códigos 
expresivos que melloren a súa capacidade comunicativa e a súa capacidade crítica, porta ao 
coñecemento.

• Formar ao alumnado no hábito da lectura integrando o uso da biblioteca na vida lectiva, 
escolar e extraescolar.

• Formar aos alumnos e alumnas na alfabetización mediática e informacional (AMI). 

• Facilitar  a  adquisición  e  desenvolvemento  de  hábitos  de  estudio,  técnicas  de  traballo, 
procura de información e consecución de coñecementos.

• Acomodar as nosas estratexias de ensinanza ás necesidades das nosas alumnas/os, poñendo 
especial énfase naqueles que teñan necesidades educativas específicas.

• Formar ao alumnado no respecto á pluralidade lingüística e cultural.

• Conseguir no alumnado unha competencia lingüística,  tanto oral  como escrita,   que lles 
permita utilizar por igual tanto a lingua galega como a castelá e  así  mesmo fomentar  a 
competencia no inglés como lingua estranxeira.

• Incorporar  as  TIC  ao  proceso  de  ensino-aprendizaxe  como  medio  e  ferramenta  de 
aprendizaxe e investigación, así como para a xestión do centro e a súa relación co conxunto 
da comunidade educativa, conxugando o seu uso coas TAP e TEP co fin de aprender máis e 
mellor, así como de adaptar o ensino á sociedade actual.

• Promover as TRIC entre o alumnado co fin de que sexa quen de interpretar os datos de xeito 
crítico, de xerar contido de forma participativa e cooperativa, reflexionando sobre o mesmo, 
así como de facer un bo uso e comunicarxe axeitadamente dentro da contorna dixital.

• Promover  entre  o  alumnado  a  filosofía  maker,  de  xeito  que  se  potencie  a  curiosidade, 
creatividade  e a iniciativa nun espazo onde poidan explorar unha variedade de ferramentas e 
materiais que lle permitan construír coñecemento, compartindo e desenvolvendo habilidades 
de pensamento.

• Promover entre o alumnado a cultura científica, a través da realización de actividades que 
fomenten  a  curiosidade  por  coñecer  e  comprender  algúns  dos  retos  científicos  e 
tecnolóxicos,  que  ademais  favorezan  actitudes  positivas  dos  alumnos/as  cara  á  ciencia, 
permitíndolle gozar do coñecemento científico.

• Incluír a perspectiva de xénero no desenvolvemento da competencia científica, despertando 
o  interese  polas  disciplinas  coñecidas  como  CTIM,  acrónimo  dos  términos  Ciencia, 
Tecnoloxía, Enxeñería e Matemática (STEM en ingles) e as vocacións de nenas e nenos cara 
ás carreiras vinculadas  con esas materias.

• Crear  no  centro  un  clima  acolledor,  equilibrado  e  confortable  no  que  se  fomenten  as 
relacións  interpersoais  positivas  e  a  convivencia  harmónica  entre  todos  os  membros  da 
comunidade educativa.

• Transmitir  ao  alumnado  o  coñecemento  e  apreciación  dos  valores  e  as  normas  de 
convivencia, das leis e dereitos humanos fundamentais, proporcionando a súa experiencia no 
centro.

• Traballar na adquisición de estratexias para a prevención e para a resolución pacífica de 
conflitos que potencie o traballo en equipo.

• Desenvolver unha metodoloxía activa que garanta a participación do alumnado no proceso 
de ensino e aprendizaxe e parta dos seus intereses e necesidades.

5.2.  Obxectivos de ámbito da participación e da integración
• Manter ao centro como unha institución aberta e en continua interacción coa súa contorna, 

potenciando, difundindo e desenvolvendo actividades colectivas de extensión cultural que 
fomentan a cooperación entre os membros da Comunidade Educativa.

• Potenciar os mecanismos e os procesos de participación activa e democrática de todos os 
membros da comunidade educativa para ofrecer unha educación de calidade e garantir a 
igualdade de oportunidades a todo o alumnado.

• Establecer  relacións  de  colaboración  e  coordinación  co  IES  Lauro  Olmo  e  con  outras 
institucións da zona.

• Manter a participación das familias na vida do centro incrementando a calidade e fluidez da 
mesma,  incluíndo  a  elaboración  de  programas  de  asesoramento  que  as  orienten  na 
realización de accións que favorezan a formación integral dos seus fillos e fillas.

• Promover a eliminación da discriminación de xénero no CEIP P Condesa de Fenosa e a 
formación das nenas e nenos nos valores que lles permitan desenvolver en sociedade as súas 
capacidades, sen limitacións en función do sexo.

5.3.  Obxectivos de ámbito da organización e da administración
• Dinamizar  a  vida  do  Centro,  a  partir  do  traballo  en  equipo  e  a  coordinación  entre  os 

profesionais do equipo docente do Centro.

• Coordinar o paso da Etapa de Infantil a Etapa de Primaria.

• Coordinar o paso da Etapa Primaria a Secundaria.

• Mimar as transicións interciclos.

22



Proxecto Educativo                                                     Ceip P. Condesa de Fenosa  

• Promover  proxectos  de  formación  e  innovación  e  cantas  actividades  se  consideren 
adecuadas para a permanente actualización, pedagóxica e profesional do profesorado.

• Participar  en  Plans,  Proxectos  ou  Programas  de  innovación  e  cantas  actividades  se 
consideren axeitadas para mellorar as competencias,  habilidades e aprendizaxes  no noso 
alumnado.

• Manter  integrado  ao  Centro  no  Plan  de  Mellora  das  Bibliotecas  Escolares  e  noutras 
actividades similares (radio,biblioteca creativa, clubs de lectura...), co obxecto de potenciar 
o uso da Biblioteca como centro de recursos da información, da lectura e da aprendizaxe,  
dinamizadora da actividade educativa e da vida cultural do centro.

5.4. Obxectivos de ámbito dos recursos
• Xestionar de forma eficaz todos os recursos dispoñibles, humanos, materiais e económicos, 

facilitando os procedementos administrativos mediante unha organización rigorosa e eficaz 
dos medios.

• Crear e utilizar instrumentos eficaces para a difusión da comunicación externa e interna das 
actividades que se desenvolven no centro.

• Optimizar  a  oferta  de  actividades  Complementarias  e  Extraescolares,  organizadas  polo 
centro, a ANPA e o Concello.

• Manter actualizada de forma permanente a dotación material e instalacións do Centro para 
facilitar unha formación baseada nas tecnoloxías máis innovadoras.

5.5. Obxectivos de ámbito dos servizos
• Comprometer a todas as persoas da comunidade educativa no coidado e mantemento das 

instalacións e os recursos materiais da escola nas condicións adecuadas para uso e goce de 
todos.

• Xestionar  e/ou  supervisar  as  actuacións  relativas  á  organización  e  funcionamento  das 
prestacións  de  carácter  complementario  (Transporte  e  Comedor  Escolar)  que  ofrece  o 
Centro.

6. COMO NOS ORGANIZAMOS?
En canto ao  centro  educativo, o CEIP  P Condesa de Fenosa posúe a estrutura organizativa que 
marca  a  lexislación  pertinente  e  está  composto polos  órganos  unipersoais,  colexiados  e  polos 
Órganos de coordinación docente. Esta organización é a que vai permitir conseguir os obxectivos do 
Proxecto Educativo de Centro, facilitar as tarefas e organizar os recursos existentes, de xeito que 
toda acción educativa encamiñada ao desenvolvemento integral do alumnado sexa unha tarefa de 
todos/as  e non unha actuación illada ou inconexa.

Os órganos de Goberno, as súas funcións e organización recóllense nas Normas de Organización e 
Funcionamento  do  Centro.  A actividade  do  día  a  día  no  colexio  leva  parellas  unha  serie  de 

circunstancias moi concretas que necesitan ser reguladas para o seu correcto desenvolvemento. O 
documento que mellor reflicte esta estrutura organizativa está recollida neste documento.

6.1. Órganos de Goberno e Participación

6.1.1. Órganos unipersoais
Os  órganos  unipersoais  de  goberno  constitúen  o  equipo  directivo  do  centro  e  estarían 
formados  pola  dirección,  a  xefatura  de  estudos  e  a  secretaría,  coas  competencias  que 
establece a lexislación vixente.

6.2.- Órganos colexiados de goberno

6.2.1.- Consello Escolar:
O Consello Escolar do CEIP P Condesa de Fenosa é o órgano a través do cal participan na 
súa xestión os distintos membros da comunidade educativa. Forman parte do mesmo:

• A dirección do centro, que preside o Consello.

• A xefatura de estudos.

• Unha persoa representante do Concello.

• Un(ha) representante do persoal de administración e servizos.

• Cinco mestres/as elixidos polo Claustro.

• Cinco representantes das familias.

• A secretaría do Centro, que terá voz pero non voto.

Dos representantes que lles corresponden aos pais/nais no Consello Escolar un é proposto 
pola ANPA. De non existir proposta da asociación de nais e pais de alumnado, esa vacante 
cubrirase polo mesmo procedemento que os outros representantes dos proxenitores.

O Consello Escolar renovarase parcialmente cada dous anos segundo a mecánica establecida 
pola normativa vixente.

Comisións

• Comisión Económica: dentro do Consello Escolar existe unha Comisión Económica 
integrada pola directora, un mestre/a, unha nai ou pai de alumnado e a secretaria. A 
función desta comisión é a aprobación do proxecto de orzamento.

• Comisión  de  Convivencia:  Presidida  pola  directora  e  integrada  por  dous 
proxenitores,  dous  membros  do  profesorado  e  un  representante  do  persoal  non 
docente.  O  Decreto  de  convivencia  establece  que  a  Comisión  de  Convivencia 
rexerase polo establecido para os órganos colexiados pola Lei 16/2010.

6.2.2.- Claustro de profesorado:
O  Claustro  de  Profesorado   do  CEIP  P  Condesa  de  Fenosa   é  o  órgano  propio  de 
participación dos mestres/as no goberno do Centro e ten a responsabilidade de planificar, 
coordinar, informar e, de ser o caso, decidir sobre todos os aspectos educativos do centro. O 
Claustro  estará  presidido  pola  Directora  e  integrado pola  totalidade  do  profesorado que 
preste servizo no CEIP P Condesa de Fenosa.

6.3.- Órganos de coordinación docente:

6.3.1.-Comisión de Coordinación Pedagóxica:
A Comisión Pedagóxica estará constituída pola directora como Presidente, o Xefe/a estudos, 
a xefa do Departamento de Orientación, os coordinadores/as de ciclo, o profesorado de PT e 
AL,  a  coordinadora  do  Equipo  de  Dinamización  da  Lingua  Galega,  o  coordinador  da 
Biblioteca. No centro existe o acordo de que a orientadora asista en representación de todo o 
profesorado de apoio as sesións da comisión.

6.3.2.- Departamento de Orientación:
O Departamento de Orientación é un órgano especializado que apoia o labor do centro e do 
profesorado en todas as actuacións dirixidas a garantir a formación integral do alumnado e a 
adaptación dos procesos docentes ás características e necesidades de todo o alumnado. Está 
constituído  polo  profesorado  de  apoio,  os  coordinadores/as  de  ciclo  e  a  xefa  do 
departamento de orientación. As reunións están establecidas segundo calendario establecido 
na PXA. 

6.3.3.- Equipos de ciclo/nivel:
Composto polos titores dese nivel e algún especialista que imparta nese curso. O Equipo de 
Etapa estará  composto pola especialistas de Educación Infantil  (titoras e  profesorado de 
apoio) e algún especialista desa etapa. As reunións están establecidas segundo calendario 
establecido na PXA. 

6.3.4.- Profesorado titor:
Cada grupo de alumnado terá un mestre/a titor/a que será designado polo director a proposta 
do xefe de estudos de acordo co establecido na orde do 28 de xuño de 2010 e no apartado 
4.2  destas  normas.  O profesorado titor,  ademais  da  súa tarefa  específica  como docente, 
responsabilizarase da acción titorial do seu grupo.

Co fin de facilitar a relación do profesorado titor coas familias, fixarase na programación 
xeral anual unha hora semanal para a atención ás familias, dentro do horario non lectivo de 
obrigada  permanencia  no  centro.  Programaranse,  igualmente,  tres  reunións  globais  coas 

familias por titorías, niveis ou ciclos, encamiñadas a expoñer as liñas xerais do plano de 
traballo. Realizarase unha por trimestre, a primeira no mes de outubro.

6.3.5.- Equipo de Dinamización de Lingua Galega:
Coa finalidade de dinamizar e  potenciar  o uso da lingua galega no CEIP  P Condesa de 
Fenosa  constitúese o Equipo de Dinamización da Lingua Galega,  que é  o responsable do 
deseño, posta en práctica e revisión do programa de actividades de fomento da lingua galega 
no marco do Proxecto Lingüístico do Centro. O equipo de Dinamización estará constituído 
por un mestre de cada nivel e está dirixido por unha coordinadora.

6.3.6.- Xefatura de Actividades Complementarias e Extraescolares:
A Xefatura  de  Actividades  Complementarias  e  Extraescolares  encargarase  de  promover, 
organizar  e  facilitar  este  tipo  de  actividades  xunto  cos  membros  da  comisión  de 
coordinación pedagóxica.

6.4.- Outras coordinacións:

6.4.1.- Coordinación do programa plurilingüe:
O programa é  coordinado por  un  docente  de  entre  os  que imparten  docencia  de  lingua 
estranxeira  ao alumnado. A dirección do centro deberá establecer os procedementos que 
garantan a coordinación das actuacións entre o profesorado que imparte en cada grupo de 
alumnado  da  sección  pluriilingüe  áreas,  materias  ou  módulos  non  lingüísticos  e  o  da 
correspondente lingua estranxeira.

6.4.2.- Coordinación do Equipo de dinamización da biblioteca:
Terá  unha representación  variada  das  distintas  etapas  e  niveis  educativos  do  colexio.  O 
obxectivo fundamental  deste  Equipo vai  ser  o  de integrar  a  nosa Biblioteca  no proceso 
educativo, articulando todas as intervención que se van realizar no Centro en relación coa 
lectura, a escritura e as habilidades comunicativas.

6.4.3.- Coordinación do Equipo do Plan Dixital:

Este equipo terá unha representación dos distintos niveis e etapas educativas do colexio. 
Estará coordinado cos proxectos ABALAR e EDIXGAL mentres se sigan desenvolvendo no 
noso centro.

6.4.4.  Coordinación Axenda 21

Equipo que organiza e desenvolve actividades relacionadas co medio ambiente  Integran o 
equipo  mestres  de  forma  voluntaria,  dos  cales  unha  é  a  coordinadora  que,  a  través  de 

diferentes  actividades,  dinamizan  e  implican  a  todo  o  centro.  Este  equipo  terá  unha 
representación dos mestres dos distintos niveis e etapas educativas do colexio, alumnado e 
comunidade escolar. A persoa coordinadora será un(ha) das mestres pertencentes ao equipo a 
proposta do mesmo.

6.4.5- Coordinación de Formación
Para facilitar o proceso de formación no centro se nomeará a un membro do profesorado 
como coordinador do formación.

6.5. Outros aspectos  de funcionamento. Servizos complementarios

6.5.1.Transporte escolar
A organización e a xestión do transporte é competencia deste centro ao abeiro da lexislación 
vixente. Existen en funcionamento 7 rutas de transporte. No apartado do NOFC referido a 
transporte,  recóllense  os  dereitos  e  deberes  dos  usuarios  Regúlanse  tamén  os  aspectos 
referidos á organización e funcionamento.  O Equipo Directivo coordinará e organizará a 
recepción e saída do alumnado usuario de transporte escolar 

6.5.2.Comedor escolar
A organización e a xestión do comedor escolar é competencia deste centro ao abeiro da 
lexislación vixente. Como proxecto educativo o obxectivo é que o alumnado aprenda hábitos 
alimenticios sans e un correcto comportamento na mesa, así  como as normas básicas de 
hixiene, respecto, tolerancia, convivencia e educación en igualdade.
No apartado do NOFC referido a comedor, recóllense os dereitos e deberes dos usuarios, 
colaboradores,  coordinador/a,  así  como as  funcións  destes  últimos.  Regúlanse  tamén  os 
aspectos referidos á organización, funcionamento e horarios.

6.5.3.Madrugadores
A organización e a xestión deste servizo corresponde á FANPA co apoio do Concello de O 
Barco de Valdeorras.

7. DOCUMENTOS QUE FORMAN PARTE DO 
PROXECTO
O  PE  marca  a  personalidade  do  centro  e  sirve de  base  para  a  elaboración  das  diferentes 
programacións.  Así  mesmo complétase  con  outros  documentos  de  xestión  que  se  relacionan  a 
continuación:

• Programacións docentes

• Programación Xeral Anual

• Plan Xeral de Atención á Diversidade

• Plan Lector e de Biblioteca

• Plan Dixital

• Plan de Convivencia

• Normas de Organización e Funcionamento do Centro (NOFC)

• Proxecto Lingüístico

• Plan de Acción Titorial

• Plan de Igualdade

• Plan de Actividade Física e Hábitos Saudables

• Plan de Orientación

• Plan de Acollida

• Plan de Autoprotección

• Plan de Comunicación do centro

8. DIFUSIÓN, REVISIÓN, AVALIACIÓN E PROPOSTAS 
DE MELLORA
O Proxecto Educativo e o seu grado de consecución será avaliado e valorado na memoria anual, co 
fin  de  que  da  súa  análise  se  poidan  extraer  conclusións  que  permitan  introducir  os  cambios 
necesarios para a adecuación das actuacións do centro a dito proxecto, de xeito que poidan facerse 
melloras que permitan un maior grao da consecucións dos obxectivos formulados. Terase en conta 
que para acadar unha liña educativa coherente os cambios deben ser mínimos, pois os procesos 
educativos necesitan longos períodos de tempo para se consolidar. O Proxecto Educativo aparecerá 
na páxina web do CEIP Plurilingüe Condesa de Fenosa para que poida ser accesible a calquera 
membro da súa comunidade escolar. Este Proxecto Educativo entrará en vigor ó día seguinte da súa 
aprobación no Consello Escolar, quedando derogado o anterior.

As achegas á memoria final de cada curso dos distintos equipos, comisións e do equipo directivo 
servirán para avaliar non só o cumprimento da PXA e das programacións didácticas, senón que 
ademais aportarán información do cumprimento de proxectos e funcionamento dos distintos plans, 
dado que estes inclúen instrumentos de autoavaliación. Desta maneira, e a través das propostas de 
mellora detectarase que aspectos deben mellorarse para o cumprimento do PE.

O PE é un proxecto vivo, que se irá adaptando aos cambios lexislativos pero tamén se nutrirá das  
melloras dos proxectos e plans que o forman. Anualmente engadirase na PXA unha addenda coas 
modificacións  que  sexa  necesario  incluír.  Ditas  modificacións  aparecerán  resaltadas  na  versión 
dispoñible  para  a  comunidade educativa.  Tamén se  propón unha revisión  cada  catro  cursos  en 
profundidade, que permita non só a actualización por cuestións lexislativas, senón tamén un traballo 
de equipo a nivel de centro que o adapte ás novas necesidades e situación do centro de ser preciso.

O PE dun centro é imprescindible que sexa coñecido pola Comunidade Educativa. Usaranse as 
seguintes formas de difusión: 

• Debater no claustro de xeito constante aspectos concretos do PE relativos á problemática 
que supón a súa aplicación para, deste xeito revisalo e melloralo continuamente.

• Presentalo ao Consello Escolar para o seu coñecemento e difusión entre todos os membros 
que o compoñen. 

• Edición na páxina web do centro

DILIXENCIA
Este PE foi revisado e actualizado polo equipo directivo do CEIP Plurilingüe “Condesa de Fenosa”.

Presentouse  ao  Claustro  e  Consello  Escolar  en  reunións  ordinarias  con  datas  17/04/2023  e 
18/04/2023 respectivamente, sendo aprobado nas mesmas datas.

Envíase  copia  deste  documento  a  Inspección Educativa.  Outra  copia  queda no centro  para  ser 
consultada pola comunidade educativa.

A SECRETARIA
Asinado

Manuela Álvarez Lana 

 O XEFE DE ESTUDOS
Asinado

Xoaquin Carlos Freixeiro 
Álvarez

A DIRECTORA
Asinado

 Mª Carmen García Fernández

